
Laisiangthou Bulphuh

Na puanin mun kekin, na omnate puanin tung kai
palhin; Chil ken: na khaute sausak inla, na
kaihgakna Khette kipsakin.

Isai 54:2

Thumna Makai

>July khasung a lam tuamtuam a vualzawina
simseng louh mimal, innkuan leh saptuam te’n | tan
te ziak in Pathian kianga kipahthu gen ni.

> Tu khasung a Amah min thupina dia sep leh bawl,
kizatna | neihte ziak in Amah (Pathian) kia in Thupina
tang hen I, sepkhelh/val omleh a ngaihdamna ngen
in thumni.

> Tukha (July) sung a programme tuam tuam | neih
te, Biakna hunsehte, cell prayer,TBDF area/bial
kikhopna,lohcing taka ineih theihman un Pathian
kiang a Thupina leh pahtawina ipa ahi. Hiaite
sepkhiak na ding in lungsim,tha leh hun tampi lut hi.
Hiai te tengteng Pathian kiang a kipan ahi ichi a
kipahthu | gengen ding.

>Tuni a Delhi Saptuam a lakut a omte thumna in
phawk ni, Delhi 2 om sung teng uh Toupa’n mimal
leh saptuam te a dia vualzawIna nak a hih theihna
dingun.

> Maban Siamsin leh melthakte laklut na hunsehte
lohchingtak a Tualaite hon makaihna a zat theih
ahihna ding inthumni.

>Unp. Suankhanmuan (I Caretaker) thumna in
phawkni kalpaita sung luna leh damlouhna
tuamtuam ziak in ki-enkol in omlel hi, a hong dam
pah na ding in thumni. Biakinn kepna lam a
nawngkaina bangmah omlouh na ding in leng
thumni.

> Nipini nawn biakna hunseh kigelte, manphatak a
zat ahihtheihna ding in tanneite leh mipite - Toupa
khut hat a kilan in kikhop theih sawm chiat ni.

SAPTUAM BANK ACCOUNT DETAIL
“Evangelical Baptist Convention, Delhi”
A/c No. 11084241142
State Bank of India, New Delhi Main Branch,
Parliament Street, New Delhi - 110001,
IFS Code SBIN0O000691
Email: finance@ebccdelhi.org leh
Mob. No. 9818687331 ah piakna details
theisak zel le kichian mahmah ding.

July Thupi

Laisiangthou hinkhiak pih a khrist melsun
dia Khrist Diktatna a kilamthakna

July 30, 2017

TUNI BIAKNA HUNZEK

09:30 AM : Counselling Hun
11: 00 AM : ZINGLAM BIAKNA HUN

Biakna leh Phatna - Worship Team makaih in
Thilpiak Latna : Upa T. Gou Khangin

Pem Laklutna : Secretary, TBSUC
Thumsakna & Thugenna : Pastor

Phatkhawmna : Worship Team makaih in

Hunkhakna & Vualzawlna : Upa Damsawmthang

SINGPI DAWN A KITHUAHKHAWMNA - TEA FELLOWSHIP

Nipini paita [23.07.2017] Biakna Thilpiak Lakkhawm
Sawm-a-khat - 70,555 /-; Nipi Thilpiak - ¥ 10,674 /-
Missionary vakna - /-;GBC -

SUNNUNG BIAKNA HUNZEK
2:00 PM :SUNNUNG BIAKNA HUN

Biakna & Phatna : Worship Team makaih in
Thilpiak Latna : Upa Khamkhanpau Guite
Sharing ;

Pastor Thumsakna . Pastor

Hunkhakna & Vualzawlna : Upa Tuanmuanthang

SINGPI DAWN A KITHUAHKHAWMNA - TEA FELLOWSHIP
BCD DEVOTION (11:00 AM)

Tonic Solfa leh Music Sinna Kha

Pitu . Htn Hmingte

LST Sim a Thumna : Moses Mualian Inter

Phatkhawmna : Lapite makaih in

Special Item:
1. M. Muantansang Beginner A
2. Thang Samuel Beginner A
3. Chhungremmawi Primary A
4. Biakhoih Primary

Short Sharing (Praise and Worship ): Htn Lydia

Tonic Solfa leh Music Zilna : Music Dept.
Thupuan . A om bangbang
Thilpiak Latna leh Hunkhakna . Htp Zabiak SP/BCD

Pawl kiknenna omding
Sunnung 1:30 pm in PTPF(Junior A&B) in zom diing

KTZ KIZAKSAKNA

Khristian Thukizakna July 2017, kihawm lel a mu nailou om leh ngaihven ni. a
fee leng piak siausiau zel ding ahi. Huaiban ah subscribe thak ut | omleh chik lai
peuhin 0.A. thuzak theih ding (9555831587).



02|

Editorial

Vol. XIX | No. o7

Thumna tampi toh Pathian kiang a lat EBCC Delhi kum 25 chinna (Silver
Jubilee) melmuhna tung a Amah kiang a kipahthugenna hunzat zatdan
tomkim record hiai bang ahi.

June 21, 2017 (Nilaini) (4:00 PM-7:30PM)

Hunzatna bawng (part) 2 kisuah a, Biakinn pua (Outdoor event) leh Biakinn
sung (Indoor event) danin.

Outdoor event:Hiai hunzat Pastor Biakson in makaih in mipi'n 'thukidawng'
simna leh phatna la “AW PATHIAN TANG A HON PANPIH” sak-khawmna
kinei. Rev S Vungminthang, General Secretary (GS), Evangelical Baptist
Convention (EBC) in ‘JUBILEE PLAQUE” honna leh Pathian kiang a latna
aneih hun ah tanglai a Jakob in “Ebenezer” suangphuh ana phuh thu leh
Israel ten Mosi thupiak a Tuipi San laitak apan suang a laak ua Toupa'
hutkhiakna thupi theihgigena dia a lep/phuh uh tungtang lungkhoihtak
genna nei. Tua khit in teeltuam mi 25 ten ‘Jubilee Dak/Jam' khet/sat na nei
uhi. Hiai teng khit in mipi'n Pathian phatna in “Aw Pathian tang a hon
panpih.....” sakkhawmna nei in Biakinn sung kilut hi.

Indoor event: Biakinn sung ah Joint Worship Team (JWT) makaih in Praise
& Worship hunzat manphatak in zat ahi. Hiai hun ah Pathian phatna in “Aw
Toupa na vualzawlna pha....”, “Hatlou mi kahi zong.....”, “Van a Pa
aw....” chihte nuamtak a sakkhawmna nei in akal ah 'Mipi Thumkhawmna'
hun kizang hi. Tua teng zoh in Rev Paukhanmang Guite in

'Jubilee Message' genna hun zang a, atomkim in hiai bang ahi:

Tunung a omngei nawnlou ding EBCC Delhi toh kisai a Silver Jubilee
Message gen dia seh a ka om thupi kasa a ka kipak petmah. “Toupa
lamtouh Saptuam” (Mat. 16:18) kingakna Jesu Khrist ahi. Laisiangthou a
Jesu'n Peterkianga “.....hiai suangpitung ah....” achih laiin a thumal zat
'petra’ (‘suangpi' in Greek) ahi a, huai tuh amah aki genna ahi; 'petro'
(‘suangnou' in Greek) hilou ahi, chih ahi. Tua bang in Jesu Khrist a kinga
EBCC Delhi Saptuam kum 25 paita a tawmchik a na kipan tuni a lam
chituamtuam a akhandan i et chiang in Pathian hon piina thupi in lamdang
nah e chihlouh theihlouh ahi. Tua ahihlai in maban a kalsuanna ding tampi
leh saupi nei ihi chih mangngilh hetlouh ding ahi. Khrist a zungkha, thil dang
a kilam/kinga hilou a Toupa lampihtheih saptuam ihih touh zel ding uh a
poimoh pen ahi; Toupa lampih louh lah athawn a sepgimna ahi ngal a.
Maban a ikalsuan na ding ua deihhuai tuh “puaninn mun keeklet ding” (Isai
54: 2-3) hita ahi. Eimah kibuaipih den a i om leh, Jordan Lui bang a,
siangthou leh gahsuah hinapi Tuipi Si a aluanlut tak a luankhiakna mun nei
nawnlou ahihman in hinna nei bangmah asung a teeng theilou/si ibang
maimah kha ding. Delhi khopi leh akiim a khamangthang tampi te Jesu
khebul tun din Pathian in hon lamen ahi, huai ding in Pathian in hon
vualzawl hen.

Jubilee Message zoh in Pastor N Tuang Lang' makaih in EBCC Delhi a heutu
leh member hon mualliamsanta te (53) zahtakna leh sunna hun zat in om.
Tua khit in BYF Choir in Pathian phatna in “Halleluiah Choir” siamtak in hon
sa uh. Tua zoh in Upa L Ngulminthang, Chairman, TBSUC in saptuam'
Jubilee Commitments: (1) GBC a naupang huhtuak 3 tan tukum session
apan course azoh tan uh (kum 5) huhna piak ding, (2) ‘Jubilee
Endowment' chih minvuah a kum 5 sung bek kumteng a seminar neih gige
ding. Hiai khit in EBCC Shillong apan Jubilee hong siim Pastor Khankham
leh Upa P Langbiaklian in EBCC Delhiin Silver Jubilee a melmuh kipahpihna
in “Memento” pia ua, SUCC Chairman Pastor N Tuang Lang in sang. Pu
Hausuanthang Guite, Secretary, SUCC EBCC in apaisa hun a EBCC
Saptuam vaina pawkha, tuni Silver Jubilee ni a hong telthei te mellahna leh
hong hoih theilou Nu Chhungi [w/o (L) T Gwite] laithon simkhiakna nei. Hiai
teng zoh in Pathian phatna in mipi'n “Na thupi lua.....” sakkhawmna nei in
Pastor N Khaikhuphang, Khazang in VualzawIna gen in hun zoh ahi.

June 23, 2017 (Sintawpni)

. Interaction with Pastors' Prayer Fellowship_Delhi (PPF-D) (9:30
AM - 2:00 PM):

Facilitators : Pastor T Tunson & Upa (Dr) B Langkham

Biakna & Phatna Pastor H Biakson in makaih in paikhawm te'n “A
sangzaw lam.....” sakkhawmna nei.

Mellahna hun ah PPF-D sung leh Church/Fellowship tuamtuam apan

Pastor leh Executive member 20 val melmuhtheih in om hi.

Presentation on 'Challenges and Opportunities of City Pastors; Future
Prospect of City Churches' — Resource Person: Rev V Nenglian, DS (LSD)
Laisiangthou tangtel: Gal. 6: 7-8

Some majorissues around us:

) Urbanization — cultural integration i) The Post-modernism influence

iii) Sexual revolution iv) Abuse of power, human rights & degradation of human
values v) Hi-tech entertainment world V/s unchanging church service vi)
Relevance of the Church in social aspect vii) Denominational identity —
institutional V/s informal iv) Relativism V/s absolutism v) Influence of social
media network.

Challenges of City Pastors: a) Spiritual care — lack of psychological & emotional
care b) Competency — administration & communication skills c)
Management — finance & time factor d) A new work-life balance) Children's
education f) Consumer Christianity g) Culture of media & relativism h)
Transforming converts into worshippers-witnesses 1) Working relationship
with Pastors/Elders in other churches/fellowships

Opportunities of City Pastors: 1) Availability of resources & funds ii)
Surrounded by intellectuals & experienced iii) Access to latest hi-tech advances
iv) Social media advantage v) Family oriented ministry vi) Greater influence on
young but highly educated vii) Access to international level activities viii) Impart
Biblical spirituality ix) Establish true and lively worshipx) Missional advantage
of greater & effective evangelization

Questions:

a) What would be the biggest challenge for you as a City Pastor?

b) Are the opportunities we have as City Pastors rightly benefit the Church?
How?

Challenges:

[) Denominationalism i) Synchronized beliefs iii) Place of worship iv) Time
constraint v) Communication & connectivity vi) Religious forces from other
faiths vii) Laws of the land viii) Secularism & evangelization ix) Partnership -
cooperation & coordination with other churches/agencies

Future Prospect of City Churches: Shaping a Model Church—

a) Worshipping Church: Worship Him in spiritand in truth (John 4:24)

b) Witnessing Church: Witnessing Christ in words and deeds (Acts 1:8;
Mat.28:19)

¢) Caring Church: Prioritize spiritual nurturing — reach out those left-outs

d) Organized Church: Every activity should be well-planned and organized
based onlove & commitment

Suggestions:

A. Encourage brotherhood of all believers -

) Focus onthe common things we have

ii) Can we adopt a joint venture once in ayear?

B. Actively involve in nation building —

I) Can we participate in some government schemes or projects?

ii) Train responsible citizens

Questions:1. What do you think is the greatest challenge facing the Church
today in Indian major cities? 2. What would be the image of city churchesin 10
years from now — a new Kingdom-Community OR a new multi-cultured
community?

Resource Person in presentation a neih zoh in paikhawmte group 3 a kikhen in
discussion hun zat hi a, tua zoh in amaute' muhdan presentation hun ah hiai
bang report pia uhi:-

Group 1: Memberte nak zawsem a reach out kul; huai dia taksa a kithuahpih a
vanzat tuamtuam phone, facebook, etc tungtawn a nasa zawsem a panlak ding;
Pastorte'n personal discipline, salam leh khalam a, naksem a neih kul.

Group 2: Kal khat a biakkhawmna khatvei kia kinei thei, huai hun a hong
kikhawm theilou tampi omlai; huaite nasa zawsem a reach out kul petmah; laws
of land zahtak ding chih diksa, a huchih kawm a i thugin kingakna a thupipen a
koih ding; Pathian thu ahidan/ahihnatak a gen ngam ding.

Group 3: Christian by birth, not by conviction tampi kihi, hiai pen challenge
thupipen hilou hiam? Naupangte' khalam khanna ding thupingaih sem kul sa,
hiai lou a ki gammang petmah thei ding ahi.

Hiai hunzat masa neih zoh in TBSUC, EBCC Delhi inteekna in inlam
apan hong hawh heutute leh PPF-D apan hong paikhawm te sun-ann
(lunch) nekpihna basement ah neih ahi.
June 23, 2017 (Sintawpni)(Nitak) Hiai nitak in Area tuamtuam a kikhen
in Delhi khosung mun 5 (nga) ah heutu hong zin te hawmlual in Pathian
biakkhawmna (fellowship) neihpih hi a, nuam leh manpha tak a kizang
chiat ahi chih akuapeuh apan zak ahi hi.

June 24, 2017 (Kiginni) (11:00 AM - 3:00 PM)

Jubilee Main Event/Programme

Venue: Siri Fort Auditorium

Pastor H Thangchinkhup, Local Pastor, EBCC Central Delhi in thukidawng
simna makaih in Pathian kiang a hunzat dingte latna thumna nei in
program pat ahi. Pastor H Biakson makaih Joint Worship Team (JWT) te'
piina in Biakna & Phatna hun ah hiai anuai a phatna late in mipi'n Pathian
pahtawina piak ahi: (/) “Aw Pathian taang a hon panpi” (ii) “Haleluijah”
(iii) “Aman honpi ka kipak hi .” (iv) “Ka kipak ngei” (v) “Non vualzawina
simseng a hilou ” (vi) “Nunlui liamsa ka geel zel a ” Pathian mai a mipi
thumkhawmna. Silver Jubilee Greetings: Pastor N Tuang Lang, Local
Pastor, EBCC Delhi Heutute Mellahna: Pu Hausuanthang Guite,
Secretary, Silver Jubilee Celebration Comtt “Haleluijah Chorus”: BYF,
EBCC Delhi Jubilee Message: Rev S Vungminthang, General Secretary,
EBC — “Jubilee” kichi bang ahia? chih Laisiangthou (Lev.25, Diut.15)
pansan a chiangtak a genchetna nei. “How Great Thou Art...” . Ms.
Florence Sonkim. Slide presentation on “Toupa Hon Pi Dan” :
Secretaries, EBCC Delhi & Central Delhi Acknowledgement &
Presentation to 25 honourable individuals: SUCC “Hondamtu Pathian”:
BYF, EBCC Central Delhi Greetings from PPF-D : Rev (Dr) Paokhosei
Kipgen Releasing & Dedication of Souvenir:
Rev Paukhanmang Guite, Dir(Min), EBC
Celebrative part of the programme: JWT piina in Pathian phatnala “Ni'n
tumpih ngeilou”, “Ka tan vualzawina”, ‘Jesu ahoihpen Toupa” chihte
mipin nuamtak a sakkhawmna kinei. Skit: BCD, EBCC Delhi apan
genneitak lahna om a, Saptuam sung a Committee tuamtuam te,
functionary tuamtuam te leh mipi te hihna hon lahkhiak un entute'
lungtang khoih kha chiat hi a theih in om. Action song - “Light of World”:
BCD, EBCC Central Delhi apan etlawmtak lahna om. ZCF Choir: “Na
Thupha Ngaihsun In” (“Count Your Blessings”) Nemsiam :
“Halleluijah”Choreography: BYF, Munirka Fellowship. BDF EBCC Delhi
Choir: “Tuchiang dong hon pi.....” Minlian & Siambiakkim: “A sangzaw
lam.....” Closing Song: “Hon domsang.....” — BYF EBCC Delhi Choir
Benediction: Pastor T Tunson Hiai ni a hunzatna sung ah a kallak in
EBCC DELHI member na hi ngei leh hilel, hunbit a TOUPA nasem dia
kipia, Bible zil zousa leh zillel te leh hinkhua a muhtheih kikhekna tung
mi bangzah hiamte' thugenna video clipping “Vualzawlna Ka Tan -
EBCC Delhileh Kei” chih et leh ngaihkhiak in om zelzel hi.
June 25, 2017 (Nipini)
Biakna Kikhop Masa— EBCC Delhi Biakinn (10:00 AM —12:00 Noon)
Pastor Biakson in akhual-atual Pathian bedia paikhawm te Jesu Khrist
min a vaidawnna nei masa.Lapi te: Thangsuanmung, Vumsuan, PR
Dinga, Biakmoi, Luni, Chingboi Vualnam, Elish Zousangpui, Margaret
Goulun, Veven. Musician te: Siamkhum, Muanlal. La kisa te: 1)
“Nunlui liamsa ka geel zel.....” 2) “Phat ding na kilawm hi 3) “Aman
honpikakipakhi.....” Thilpiak lakkhawmna — Laantu: Upa T
Thiankhanmuan Short sharing: Pastor Khaikhuphang — EBCC Khazang
area apan chibai. Hiai program manphatak siim dia chial khak a om kipak
lua. Ka zi toh hon chial sawnsawn, kipak petmah. Tulel a Thanlon Division
sung a Khazang station a nei a Phaitong leh Aibulon saptuamte enkol.
Sepna hiin amun hileh nuam sa, nou leng hong zin in hong en un. EBCC
Delhi mi'n Model Church a hon en/koih uh. Huaiziak a amite ihihna teng
ua model ihih ding uh. Kum 25 tan pha Toupa'n honpi ta. Maban ah Amah
adin manphasem in kizang ni. Kum 50 chinna (Golden Jubilee) muh ki
lamen. Huai din Toupa' muanhuaina lamen in pang ni. BCD Quartet apan
Pathian phatnala sakna. TBSUC Lapawl: “Phatna zaila isa ding.”Jubilee
Message: Rev Kamzamuan, DS (Singngat Division) -Singngat Division
sik in chibai. Singngat Divn toh kisai report saulou —khua 24, inn 908,
milip 5382. | Jubilee thupi “Toupa Lamtouh Saptuam” lakkhiakna

Laisiangthou Matthai 16:18 simkhe nawn ni. A sangzaw lam delh tawntung
Pathian' saptuamte, kum 25 zoh lam a kalsuan tou zel dia hanchiam kul. Hiai
EBCC Delhi saptuam na omlou hileh bang ichi ding ua chih kidot tham ching thu
ahi. Hiai hun/ni (Silver Jubilee) Toupa'n hon piak ahihman in ikipak ding uh. Mi
tawmchik akipan tampitak a hon khangsak Toupa'n maban ah hon khangsak tou
lai ding. Mi malmal leh a pawlpi a Toupa' hoihna sim zohlouh dongte ihi. Makai,
sinsaktu muanhuai taktak hon pia, hamphalua ihi. Toupa lamtouh saptuam
ikichih lai in bangbang ah hon lamtou hi in ithei a? Khopi ilut in vualzawlna leh
hamsia a om tuaktuak. Huaiziakin Laisiangthou a ki bulphuh saptuam leh mimal
ihih chiat ding ahi. Khalam a khanna ding a kipumkhat saptuam ihih ding. Toupa
mittunna thilte semkhia saptuam hih itup ding ahi. Toupa lamtouh saptuam zaw
afoundation akip ahi. Nang foundation bang achi a? Toupa lamtouh saptuam in
midangte itna nei lian, melma ma a puk ngeilou, tua ban ah thumna, kikhopna
leh thilpiak a ginom ahi. Home mission poimohngaih sem ni. Kilakna laibu a
saptuam 7 kigente a pan sintuak:  1.Tutan itunna apan ki etkik a hih khelh te
kisik ding (Ephesa saptuam) 2. Sih tanpha a ginom dia hilh a om (Smarna
Saptuam) 3. Jesu min ginomtak a lenkip, hilele sinsakna diklou lalut; a kisik ding
(Pergamam saptuam) 4. Itna a khang, hilele thudik theihtelna tasam, atawptan
athudik a kepbit ding (Thaiatira saptuam) 5. Nasep si, kisik a a taisan sa Thu a
lakkik ding (Sardi saptuam) 6. Atawp tanpha a thutak a dingkip (hiai te dana om
tumni) (Philadelphia saptuam) 7. Lum lah lum lou vot lah vot lou, kisik dia
thuhilh a om (Laodisia saptuam) Saptuam masa te'n ana neih te uh etton tak:
lungsim munkhat a thumkhawm, neih kikop, kithuahkhawmna hoihtak nei uh.
Jubilee khenlam ah Toupa adia naksem a kisuk in pang ni. Special No: “Hon
domsang” — BYF Choir Special No: “Thupina nang a” — TBDF Special ltem:
Bible taang genna (Recitation) — TBMC Vualzawlna: Upa Ngulminthang,
Chairman, EBCC Delhi.

June 25, 2017 (Nipini)

Biakna Kikhop Nihna — EBCC Central Delhi Biakinn (2:00 PM —4:00 PM)
Callto Worship: Pastor H Thangchinkhup, Local Pastor

Praise & Worship: Joint Worship Team makaih in

Lakisate: “Aw Vanglianpen...”, “Sain Jesu itnalamdang...”,

Short Sharing: Pastor Tunson — Tulel a ka etkol saptuamte EBCC Lailam Veng
leh EBCC Tuithapi sik-le-tang in chibai. Hiai biakinn a ka kikhop khak masakna
pen ahi. Laisiangthou Matthai 16:13-19 ka zi Siami in hon simkhe leh. Pathian
gam nasepna a ka hamphatnate kon gen di. 1992 a EFICOR a sepkawm a Delhi
a | saptuam kipattung a telkha, hampha lua. Huai zoh 1994 apan Assistant
Pastor dan a sem kha nawn. Huai khit a EBCC Shillong a Pastor masapen va
hikha. Azoh EBCC Delhi a Pastor a hong pai. Huai khit a Bangalore a isaptuam
kipat chiil a va omkha, huai kawm a Chennai a isaptuam kipatna dia pan nala
kha, chih te ahi. | theih ding ua deihhuai kasak khat tuh, EBC Saptuam Paite-te a
kia hilou in Nepali, Karbi, Meitei, Dhemaji leh tunung chiang a hong piang khe lai
dia lamet mite a hivek ahi a, Jesu Khrist it a Hondampa a saang kuapeuhmah a
ahi. Spclitems: 1) “Kipak in Toupanna”—TBCD, EBCC CD 2) “Nisimin” —BCD
Quartet. Jubilee Message: Rev V Nenglian — Pastorte, vaisaite, HQ heutuliante,
saptuam mipite, na vek ua tung ah Pathian min in kipahthu kon gen. Silver
Jubilee program izatsa te apan sinkhiaktheih bangzahhiam om a, huaite: i)
Toupa'n ei a hihtheihna hon piak te izat khiak chian manpha lawmahmah ahiii) Ei
ahihtheihna te izatkhiak lai in ikiim-ipaam/ima-inung a te theih ngai mahmah ahi
‘Toupa Lamtouh Saptuam' ichih lai in huai sung ah mi malmal in bangchi in iki
zang a chih iki veel kuul kasa. Laisiangthou (Phil. 3:12-16) ah Sawltak Paul in
agen poimoh mahmah a om a, huai tuh, bukimta or bukimna tangta hilou in
malam a thil khat delh a tai lailai kahi achi. Hiai ah Sawltak Paul in, “nunglam a
thil omte ka mangngilh a malam a thil omte ka delh” achi hi. Hiai achih in a
thiltuahsa tengteng mangngilh vek chihna hilou in, leh, huaite hunsa a khawlden
mai lou ahihdan a genna ahi zaw. Delhi a isaptuam Silver Jubilee manphatak leh
feltak in izang zouta a, thupi in manpha lua. Himahleh hiai tan a lungkim suk a
khaw! mai lou in mailam en a ikalsuan ding poimoh petmah ahi. Hiai piching
hinkhua zang ding in Pathian in hon deih —

a) Khrist batna (likeness) ah, b) Eimah adia punna te manna a simtheihna ah.
Special No: “Aw Vanglianpen...” — BYF Choir, EBCC CD Special No: “Piandang
sui senglouh...” — BDF, EBCCD Special No: ‘Jesu kiang ka bit ding...” —
TBSUC, EBCC CD Vualzawlna: Upa V Lianzathang, Chairman, EBCC CD.
Kikhop tawp teng in Refreshment: Dawn ding/nek ding om gige. Siri Fort
Auditorium a Silver Jubilee zat hun in breakfast mipi nek dingin ki buatsaih a;
Programme tawp in mipi a dingmah in refreshment kihawm hi. Pathian
hausakna ki dong mahmah Saptuamten... All for HIS glory.....

JUNIORA & B PAWL (PTPF)

A Nileh hun : July 30, 2017 (1330 - 1445)

Pitu : T/Upa H. Zabiak, BCD Sptd.
Recording . Htp. Hauboi, Secretary, BCD
La vek / gen ding - Htn. Chingliankim

Hun honna thumna : Upa Thianzakham,

Thank you Lord . Htp. Thang Sianmang
Phatkhawmna : BCD lapite' makaih in

Sinsaktute apat Report/Sharing
: (1) Junior A — Htp. Hauboi, Htn. Lialian & Htn. Hmingte
(2) Junior B - Htn. Muante, Htn. Biakching & Htn. Lydia
Parents te apat thugenna / interaction : A om bangbang
Thumkhawm na :
Hunkhakna : Pa Hausuanthang Guite
Lateel: Ka kipak ngei Toupa, Aw Toupa mikhial ka hi, Jesu kiang ah ka
bit ding

BCD PRIMARY A & B PAWL PARENTS-TEACHER PRAYER
FELLOWSHIP (PTPF)
A Ni leh hun : August 06, 2017 (1330 - 1445)

Pitu : T/Upa H. Zabiak, BCD
Superintendent
Recording . Htn. Chingboi, Asst. Secretary
BCD
La vek / gen ding - Htn. Chingliankim
Hun honna thum na : T/Upa Thangson
Phatkhawmna : BCD lapite' makaih in
Sinsaktute apat Report/Sharing: (1) Primary A — Htp. Mungte, &
Htn.Chingboi
(2) Primary B — Htp. Siangmang &
Htn. Sonkim
Parents te apat thugenna / interaction ~ : A om bangbang

Na lung kim diam - Htp. Thangkhanhau
Thumkhawm na :

EBCC DELHI SAPTUAM VEHICLE PROJECT

Huaiziak in, kuan unla, nam chih a pan nungzuite bawl unla, Pa leh Tapa leh
Kha Siangthou min in baptist un. Matthai 28:19. Sawl a hihkei uh leh
bangchi'n thu a hilh ding ua? Tanchin Hoih kipahhuai tunte khe kilawm hina
tele!Romte 10:15.

| Pastor te tungtawn a | Toupa hon thukhah a thutak puanzakna (the Great
Commission),tamsem septheih ahih lamen in car khat lei kisawm ahi.
Saptuam in hiaidin budget neihsa neilou ihi a, neih dandan a i panchiat
ngaidi. Saptuam member tamtak ten gari kineita, i Pastor gari neilou a i koih
hong diklou di ahi. Gari man tawm a kizong a, Maruti Alto 800 CNG Rs.
4.21 lakhs vel man te hoih dingin ngaihtuah ahi. Pathian hon vualzawl na te
a patkisuuk in thawhkhawm siausiau ni.

KIPAHTHU GENNA

Tuni refreshment T/Upa Songzalian leh innkuan te’'n mou a neihna ua
Pathian kiang a kipahthu genna a honsik uh ahi. Amaute’ tung ah kipahthu
igen ahi. Kuapeuh sepna kaisang , damlou a pan damna leh vualzawIna
itan te tungtawn a kipahthu genna a refreshment di honsi ut om leh
welcome gige ahi.

WELCOME ALL

Tuni EBCC Delhi a biakkhawmna hun hong uap Toupa
misiangthoute | Toupa Jesu Khrist min in itna chibai buk in kon
vaidawn uh.

Nou toh Pathian bekhawm-phatkhawm a om nuam kasa ua,
lemtang omchia nong kikhop zel uh ka lamen uhi.

AUGUST 6, BIAKNA HUNSEH

9:30 AM ANN NGAWL THUMNA
PITU: UPA T. THIANKHANMUAN

11: 00 AM ZINGLAM KIKHOP

Biakna leh Phatna : Worship Team makaih in
Thilpiak Latna : Upa H. Kam Suanthang
Thumsakna & Thugenna  : Pastor

Phatkhawmna - Worship Team makaih in

Hunkhakna & Vualzawlna : Upa T. Thiankhanmuan

SUNNUNG BIAKNA KIKHOP
| TUAILAI MELTHAK VAIDAWNNA
Program Coordinator : Programme department
Phatkhawmna : Worship Team
Thohlawm Latna : Upa T Goukhangin
Vaidawn Thugenna : P Chinliankhup, BYF Chairman
Special Number : Sylvia Sanmawi & Co.
Gift Presentation : Jewel Shoute & Lulun Tonsing
Hasotna & Thumsakna . Pastor H Biakson
Short Talks : Grace Siamlianvung “Seeking Christ on

Campus and it's Challenges”
: Nicky Tonsing “Life in a Metro — Challenges &

Opportunities”

Pastoral Prayer : Pastor H Biakson
Phatna La Nanung : Worship Team
Hunkhakna : Upa Ngulminthang

BSI APANTHEIHNA

Paunakte 22:9aMihingten i ngaihtuahna ah, i kiningchin ziak hiam, i kidaih ziak
hiam, ahihkeileh | hauh ziak hiam a thilpiak piak ding kisa kha pahpah hi. Ei
ngaihtuahdan in Pathian in na ngaihtuah hileh Tapa khat kia Aneih hon pelou
maithei chi-in ngaihtuah theih leh kilawm. Neih sunsun mah toh ITNA ziak-a A
tate hidia zon khiak leh tatkhiakte ki himawk veh aw, lamdang lua! Laisiangthou
sung i etleh, a sangtu lam sang in a pekhetu lam hi dia
kisinsakna/kihanthawnna lam tam zaw hi-a muhin om hi. Hiaitan dong honpi
Toupa'n kei a A lamet om hi peuhmah ding ahi, a chitheite adi'n kong/lam
tuamtuam, etsakna in: BSI,BIIS leh GBC ah pan theihna'ng hiai anuaia te om hi:
BIBLE SOCIETY OF INDIA(BSI) & BIBLES INTERNATIONAL INDIA
SOCIETY(BIIS)

[ theih chiatsa bang in BSI leh BIIS in a awlmoh pente lak a khat tuh Laisiangthou
translation ahi. BIIS tuamna biik tuh Laisiangthou translation peuhmah, ahithei
tan a, original pau mansaklouh/ kepbit ahi. Tua ineihsa Laisiangthou te leng
amau (BSI & BIIS) toh pankhawmna apat hong piang khia ahi uhi. | hamphatpih
zahzah in phungvuhna lamah leng, pan ina lakkhitnasa ban ah, pan lak beh lai
lehang chi a ki chial nuam ihi uhi. Hiai anuai ah BSI leh BIIS ah pan theihna
chituamtuam omte | taklang a, ei dinmun toh kituak a pan theihna'ng chi
tuamtuam hong om peen hamphatna chikhat hinawnsawn lai ahiichi hi.

BSI a pantheihna te:Patron Membership, Rs.10,000/-Life to Patron
Membership, Rs. 5,000/-Life membership, Rs. 5,000/-Junior Membership,
Rs.500/-Bible Missionary, Rs.1,000/-Memorial Gift, Rs.1,000/-Anniversary,
Rs.1,000/-Annual Membership, Rs. 1,000/-

SUNDAY SIKUL RESULT (Behlapna)

1. Thangzasiam (100/100)
2. Chiinbiaknem  (95/100)

